
 

 

NUTAAQ TUAVIRNAQTUQ IKAJUUTIKKSAIT NUITAUVUT: NUNAQATIGIIT IKAJUQATIGIIT NUITAUVUQ 
TURAQTUQ NUNAQAQQAAQSIMAJUNUT SANANNGUAQTINUT 
 
Nunaqaqqaaqtuit sanannguagaqtiit piqqusilirivaktullu maanaujukkut kiinaujaliurunnattiangininiginnik 
 
Aattuvaa, Juuni 30, 2020 - Kanatalimaamit Katimajit Sanannguaqtulirijinut, Nunaqaqqaaqtut Takujaksalirijiit Katujjiqatigiit, 
Nunaqaqqaaqtut Pinnguaqtulirijingit Katujjiqatigiit, Nunaqaqqaaqtut Tarrijausiunirmut Titirarvik, ammalu Inuit Sanannguaqtulirijiit 
Tunngavingat ullumi tusagaksaqaqput saqqitauninganit Nunaqatigiit Ikajuqatigiit: Tuavirnarutaujunit ikajurutiksait kiinaujat 
turaangajut Nunaqaqaaqtunut, Allanut, Inungnut ammalu Allangajunut sananguaqtiujunut. Nutaaq saqqijaalaukangniaqtuq 
akuniungittumik ikajurutit turaaqtuq Nunaqaqaaqtunut, Allanut, Inungnut ammalu Allangajunut sananguaqtiujunut, iliqusilirijinullu 
puvvirinnaqtualuk nuvagjuarniq-19 pitaqaqtillugu nunqaqaaqtut aksururnaqtukkuuqsimalaanguninginnut sunalimaat 
nuqqaqtitausimaninginnut puvvirinnaqtualuk nuvagjuarniq-19 pitaqaqtillugu. Taakua kiinaujait saqitaujut ikajurutiksait 
sanannguaqtiujunut iliqqusilirijinullu kiinaujaliugaqsimajunut. 
 
Allait, Inuit, ammalu Allangajuit sanannguaqtiujut iliqqusilirijiillu kiinaujaliurunnaiqsimajut puvvirinnaqtualuk nuvagjuarniq-19 
pijjutigillugu uukturunnaqput kiinaujanik tuksirarlutik. Ukua tagva atuqtausimakkpata: anittailimatitauuniq, aullarunnailliniq, 
niuviaksaqarunnailliniq, uvvaluuvva paqqijariaqarniq ilaminik nutaqqanigluunniit ammalu asingit ulavisarnauiusimajut pijjutaulluni 
puvvirinnaqtualuk nuvagjuarniq-19. Kiinaujat tujuqtaujunnarniaqtut Allanut, Inungnut, ammalu Allangajunut sanannguaqtiujut 
iliqqusilirijiillu kiinaujaliurunnaillisimajut puvvirinnaqtualuk nuvagjuarniq-19 pijjutigillugu. 
 
Taaku tuksiraqtut angiqtaujut akiliqtauniaqtut $1000.00nit. Uukturumajut tuksirarunnarniaqtut ikiaqqivikkut qaritaujakkut 
ukununga timiujunut: Nunaqaqqaatut Takujagaksalirijiit Katujjiqatigiit, Nunaqaqqaaqtut Tarrijausiurnirmut Titirarvik, ammalu Inuit 
Sannannguqtulirijikkut Tunngavingat. Nunaqaqqaatut Takujagaksakirijiit Katujjiqatigiikkungit akiliqsuijiuniaqtut. Kanatalimaamit 
Katimajit Sananngaqtulirijinut sanirvaksisimavut $250,00.00nit tamatuma miksaanut. 
 
“Kanatalimaamit Katimaji Sananguaqtulirijinut ikajurumavut Allanik, Inungnit, ammalu Allangajunik maannaujuq aksururnaqtillung. 
Qujalivugut tappiqtaunittinnik timiujunik kiinaujanik atuinnaujunnaqtiqatigigattigut, kajusitittijunnarniarmata Nunaqaqqaaqsimajut 
sannguaqattainnaqullugit pimmariummat kausitittiniarnit aajiiqatigiingnikkut ilagiiqatigiingnirmut sanannguagaqtinik ammalu 
Nunaqaqqaatut, nunaqaqqaangittuugaluat pimmarigusukpaktunut.” 
– Uqaqpuq Simon Brault, Angajuqqaaq, Tukimuaqtiujurlu, Kanatalimaamit Katimajit Sanannguaqtulirijinut 
 
“Kiinaujat atuinnautitauningit kiggaqtuqtausimallarikpuq nunaqatigiiinit pigiaqtausimaninga ikajurasunngnikkut sanannguaqtinik 
aksururnaqtillugu maannaujuq. Kanatalimaamit Katimajit Sanannguaqtulirijinut pikkulimarikput ikajuqtaunirminik timiujunik 
ukuninga; Nunaqaqqaaqtut Takujagaksalirijiit Katujjiqatigiit, Nunaqaqqaqtut Pinnguaqtulirijingit Katujjiqatigiit, Nunaqaqqaqtut 
Tarrijausiurnirmut Titirarvik, ammalu Inuit Sanannguatulirijikkut Tunngavingat, ikajurasuaqtillugit nunaqqatigiinit ammalu 
aksururnaqtumit saangatillugit sananannguaqtulirijiit iliqqusilirijillu.” 
– Uqaqpuq Steve Loft, Sivuliuqti, Sanaugaliurniq, Qaujimaniq ammalu Amiqqaarniq: Kiggaqtuijjiit Sanajauvaktunut 
Piqqusirijaujuniglu Nunaqaqqaaqtunit, Inungnit, Allangajunillu, Kanatalimaamit Katimajit Sanannguaqtulirijinut 
 
“Unuqpugut iqqanaijaqtiujugut Nunaqaqqaatut Takujagaksaliit Katujjiqatigiikunginnit sanaggnuaqtinik, takujagaksalirijinit, 
iliqqusilirijiniglu nunaqqatiqaqougut, ilaqaurattalu, silarjuarmi miksinganut isumivaktavut ajijigiikkillutik, nangminiq 
pikkugusungnivut inigijattinninniglu nunarjuamit. Taakkua nunaqqativut aaniqsimakainnaqmata maana. Kajusillattaarumagutta 
ikajuriaqaratta iliqqusittinnik tapirlugu timimik aanniaqtittailimanirmit; tarniqtigut katinngajariaqaqpugut timitigut 
katinngajunnangikalauraluarutta, nunaqqativur sapujjauqullugit ajuratta tamatta inutuuluta. Niriukpugut kiinaujat 
ikajuarjugunnaqullugit nunaqqatittinnut, ilagijariaqarattigit.” 
– Uqaqpuq John Hampton, Tukimuaqtiujuq, Makkanji Takujagaqarvinganit, Iksivautauqataujurlu Nunaqaqaatut 
Takujagaksalirijikkunginnit 
 
“Nunaqaqqaaqtut Pinnguaqtulirijingit Katujjiqatigiingit, pikkugusukput ilaujunnarnirminit ikajurasukktilluta Nunaqaqaaqtunik 
pinnguaqtiuvaktuni attulauqsimanngitaalutktinik pitilluta. Kanatalimaamit Katimajit Sanannguaqtulirijinut isuraqtuiningat 
atuinnauttittitillugit kiinaujanik amisunik Nunaqaqqaaqtut katujjiqatigiinginut aksualuk saqqitittivuq sivumuaqtittininginnit 
tujuqsuijunnaninginnit Nunaqaqqaaqtut pinnguaqtiit kiinaujakkut ikajuqqtaujariaqammarikktillugit.” 



 

 

– Uqaqpuq Cynthia Lickers-Sage, Angajuqqaq Nunaqaqqaatut Pinnguaqtulirijingit Katujjiqatigiingit 
 
“Taimanganit maasiulauqtillugu tarrijausiurniq nuqqaqtitaulauqillugit, qaujimavugu nunaqqaaqtut tarrijausiuqtiujut ikajuqtauniqtut 
tamatuming pigiaqtaujumit. Qujalijumavugut Kanatalimaamit Katimajit Sanannguaqtulirijinut atuqtillugit nunaqatigiingujunit 
pituinnautittininginnit, ikajurunaarnialiratta nunaqaqqaaqtunik sanaugaqtinik sanavaktulimaaniglu sunatuinnanik.” 
– Uqqtuq Kerry Swanson, Aulattiji Nunaqaqqaaqtut Tarrijausiuqtiit Titirarvingat 
 
“Angajuqqaangullunga Inuit Sanannguaqtulirijikkunnginnit uqarumavunga, qujagijaqarnittinnik ikajurutiujunit. Inuit sanannguaqtiit 
sunatuinnanik sanavaktut maana aksurukirmata takujagaqarviit mausimatillugit, taqukkutiqarviit, unikkaarviit, niuviaksaqarvillu. 
Tunngasukpugut kajusittiaqullugit ikajuutiit pijaujunnaqullugit Inungnut, Inuvilungnullu uqiuqtaqtumi qallunaaniglu 
ikajuqtaujumajut. Qujalijumavakka Kanatalimaamit Katimajit Sanannguaqtulirijinut, Nunaqaqqaaqtut Tarrijausiunirmut Titirarvik, 
Pinnguaqtulirijingit Katujjiqatigiingillu katilimaaqlutik ikajurasukktillugit ikajuqtaujariaqamaringningnit. Nakurmiik!”  
– Uqaqtuq Dr. Heather Igluliuqti, Angajuqqaaq, Inuit Sanannguatulirijikkungitta Tunngavingat 
 
Kiinaujait tuaviqtumit atuinnauqullugit tuksirarumajut uukturunnarniaqtut ikiaqqivikkut, ajjiliuqsimajukkut, uqaluutikkullu 
qaritaujakkuurunnarningikkutik. Kanatalimaamit Katimajit Sanannguaqtulirijinut, Nunaqaqqaaqtut Tarrijausiunirmut Titirarvik, 
Pinnguaqtulirijingit Katujjiqatigiingit, Nunaqaqqaaqtut Takujaksalirijiit Katujjiqatigiit ammalu Inuit Sanannguatulirijikkut 
Tunngavingat tusagaksaqakkanniqpat tusaqqtittikkanirniaqtut pinasuarusiuniqtunit aggiqtunik akpiqtaupat kiinaujanik tuksirarniq. 
(acc-cca.com/programs/community-cares-emergency-response-fund). 
 
Nalunaijautiit: 
Nunaqatigiit Ikajuqatigiit kiinaujakkut ilagiarutaujut tamakkununga kiinaujanut tuksiraqtauvaktut, qinuusaaqtauvaktut 
Kanatalimaamit Katimajingitta Sanannguatulirijinut, taijaunilik; Sanaugaliurniq, Qaujimaniq ammalu Amiqqaarniq: Sanaugait 
Piqqusiillu Nunaqaqqaatut, Inuit, Alllangajullu kiinaujakkut ikajuqpakktut Nunaqaqaaqtunit, timiujunit Nunaqaqaaqtunit 
aulataujunit, sanannguarnirmut timiujut ammalu taimaittulirijiuvaktunit pairijumanirmut napatittinasunngnikkut kajusittiaqullugu 
Nunaqaqaaqtut sanaugaqtingit ingirrainnaqumut. 

